
ESTATUTOS 
da Central Unitaria de Traballadoras



25

7. Estatutos
CAPÍTULO I
DENOMINACIÓN, PERSONALIDADE XURÍDICA, ÁMBITOS E ENDEREZO 
SOCIAL

Art. 1.- Denominación

A denominación será Central Unitaria de Traballadoras, en siglas CUT, que se po-
derá usar indistintamente.

Art. 2.- Definición e personalidade xurídica

A Central Unitaria de Traballadoras constitúese como unha estrutura orgánica 
centralizada, con personalidade xurídica propia, composta polas unións comar-
cais definidas no artigo 7 e as unións locais definidas no artigo 10.

Art. 3.- Ámbito funcional

A Central Unitaria de Traballadoras (CUT) constitúese como central sindical de 
clase, é dicir, desenvolve a súa actividade na defensa dos intereses —inmediatos 
e xerais— de clase e nacionais de todos os traballadores e traballadoras de Ga-
liza, por conta allea ou autónomos, sempre que non teñan persoas traballadoras 
ao seu cargo e con independencia do seu encadramento laboral nos sectores 
primario, da produción ou de servizos.

Art. 4.- Ámbito temporal

A Central Unitaria de Traballadoras (CUT) constitúese por tempo indefinido. Só o 
Congreso Nacional poderá acordar a súa disolución atendendo ás normas esta-
belecidas nos presentes estatutos.

Art. 5.- Ámbito territorial

A Central Unitaria de Traballadoras (CUT) terá como ámbito de actuación o terri-
torio nacional de Galiza.

Art. 6.- Enderezo social

A Central Unitaria de Traballadoras (CUT) estabelece o seu enderezo social en 
Vigo, Rúa Urzaiz, 71 - Entrechán Dereito (Pontevedra). O Congreso Nacional (por 

maioría simple) ou o Secretariado Nacional (por maioría dos 2/3) poderá decidir o 
cambio de enderezo social.

CAPÍTULO II
DAS UNIÓNS COMARCAIS DA CUT

Art. 7.- Unións comarcais

7.1. Son Unións Comarcais da CUT as existentes nas bisbarras da Coruña, Com-
postela, O Morrazo, Barbanza, Ourense e Vigo.

7.2. A constitución de novas unións comarcais esixirá que a súa xeografía se cor-
responda con algunha das bisbarras recoñecidas no territorio nacional de Galiza. 
Así mesmo, requírese un mínimo de 400 persoas afiliadas para constituír a devan-
dita unión comarcal.

En calquera caso será o Congreso Nacional, por maioría de 2/3, o que aprobe 
dita constitución; sendo o Secretariado Nacional o que aprobe eventualmente, 
por maioría, a nova unión comarcal mentres non se celebre o Congreso Nacional.

Art. 8.- Obrigas das unións comarcais

8.1. Serán obrigas das unións comarcais da CUT as seguintes:

•	 Aceptar e levar a cabo as decisións e directrices dos órganos da central 
sindical.

•	 Participar nos órganos de dirección da CUT segundo o estabelecido nes-
tes Estatutos.

•	 Participar economicamente na caixa nacional de acordo co estabelecido 
nos artigos 40 e 42.

•	 Asumir as súas obrigas en función das relacións contractuais adquiridas no 
desenvolvemento do seu traballo comarcal, segundo as condicións estabele-
cidas no artigo 39.

•	 Distribuír a propaganda e o órgano de prensa da central sindical.

•	 Facerse cargo das responsabilidades derivadas da actuación como orga-
nización comarcal autónoma.

•	 Celebrar asembleas comarcais trimestrais, das que o Secretariado Nacio-
nal recibirá a acta correspondente.

•	 Achegar informes trimestrais de finanzas ao/á Secretario/a Nacional de Finanzas.

•	 Achegar informes trimestrais de altas e baixas ao/á responsábel nacional.

•	 Cumprimento rigoroso destes estatutos.

8.2. O incumprimento das obrigas recollidas no artigo 8.1. por parte dos respon-
sábeis comarcais será motivo de expulsión da Central Unitaria de Traballadoras, 
previa apertura de expediente (Artigo 21).

Art. 9.- Dereitos das Unións Comarcais

Serán dereitos das unións comarcais da Central Unitaria de Traballadoras (CUT) 
os seguintes:

•	 Participación dos seus afiliados e afiliadas, en pé de igualdade, na vida sin-
dical da CUT, elixindo os órganos de dirección ou sendo elixido/a como mem-
bro dos mesmos.

•	 Apoio da CUT en todos os ámbitos da actuación sindical, asesoramento, 
loxística, na acción sindical, negociación colectiva, etc.

•	 Apoio e solidariedade da central sindical en caso de represión sindical.

•	 Capacidade de actuación como organización no seu ámbito funcional de 
acordo cos estatutos.

•	 Capacidade de formalizar acordos, no seu ámbito xeográfico e funcional, 
con sindicatos ou organismos transitoriamente confederados á CUT.

•	 Ter representación no Secretariado Nacional de acordo co establecido no 
artigo 31.

•	 Representación directa da afiliación, con voz e voto, no Congreso Nacional.

CAPÍTULO III
DAS UNIÓNS LOCAIS

Art. 10.- Unións Locais

10.1. Naquelas localidades onde non existan unións comarcais por non cumprirse 
os requisitos esixidos nestes estatutos, poderán constituírse unións locais. Estas 
unións deberán contar cun mínimo de 50 afiliados/as.

10.2. Por motivos excepcionais de economía funcional poderanse constituír fe-
deracións locais de carácter sectorial nas bisbarras onde xa existan unións co-
marcais. Para levarse a efecto, tal constitución ten que ser aprobada pola maioría 
do Secretariado Nacional e ratificado, posteriormente, polo Congreso Nacional.

10.3. A unión local poderá constituírse en unión comarcal cando cumpra os re-
quisitos establecidos no artigo 7.2, ben sexa por acadar o número de afiliación 
requirido ou ben sexa por unirse con outras unións locais da mesma bisbarra.

10.4. Nas bisbarras onde existan varias unións locais poderanse constituír unións 
comarcais, aínda que non se chegue ao número de afiliación esixido, sempre e 
cando así o aconselle a economía funcional.

A aprobación corresponde á maioría do Secretariado Nacional e a posterior 
ratificación do Congreso Nacional.

10.5. Nas bisbarras onde existan varias unións locais sen conformar unha unión 
comarcal constituirase unha Coordinadora de Unións Locais, cuxo funcionamen-
to estará regulado polo estabelecido no artigo 25.4.

Art. 11.- Obrigas das Unións Locais

11.1. Serán obrigas das unións locais da CUT as seguintes:

•	 Aceptar e levar a cabo as decisións e directrices dos órganos da central sindical.

•	 Participar nos órganos de dirección da CUT segundo o establecido nestes 
estatutos.

•	 Participar economicamente na caixa nacional de acordo co establecido 
nos artigos 40 e 42.

•	 Asumir as súas obrigas en función das relacións contractuais adquiridas no 
desenvolvemento do seu traballo local, segundo as condicións estabelecidas 
no artigo 39.

•	 Distribuír a propaganda e o órgano de prensa da central sindical.

•	 Facerse cargo das responsabilidades derivadas da actuación como orga-
nización local autónoma.

•	 Celebrar asembleas locais trimestrais, das que o Secretariado Nacional re-
cibirá a acta correspondente.

•	 Achegar informes trimestrais de finanzas ao/á Secretario/a Nacional de Finanzas.

•	 Achegar informes trimestrais de altas e baixas ao/á responsábel nacional.

•	 Cumprimento rigoroso destes estatutos.

11.2. O incumprimento das obrigas recollidas no artigo 11.1 por parte dos respon-
sábeis locais será motivo de expulsión da Central Unitaria de Traballadoras, previa 
apertura de expediente.

Art. 12.- Dereitos das Unións Locais

Serán dereitos das unións locais da Central Unitaria de Traballadoras (CUT) os 
seguintes:

•	 Participación dos seus afiliados e afiliadas, en pé de igualdade, na vida sin-
dical da CUT, elixindo os órganos de dirección da CUT ou sendo elixido/a 
como membro dos mesmos.

•	 Apoio da CUT en todos os ámbitos da actuación sindical, asesoramento, 
loxística, na acción sindical, negociación colectiva, etc.

•	 Apoio e solidariedade da central sindical en caso de represión sindical.

•	 Capacidade de actuación como organización no seu ámbito funcional de 
acordo cos estatutos.

•	 Capacidade de formalizar acordos no seu ámbito xeográfico e funcional, 
con sindicatos ou organismos transitoriamente confederados á CUT.

•	 Ter representación no Secretariado Nacional de acordo co establecido no 
artigo 31.

•	 Representación directa das afiliadas/os, con voz e voto, no Congreso Nacional.

7. Estatutos

CAPÍTULO IV
DAS SECCIÓNS SINDICAIS

Art. 13. As seccións sindicais

13.1. As persoas afiliadas á CUT nun centro de traballo poderán constituír a sec-
ción sindical correspondente nese centro por medio de asemblea convocada a 
tal efecto.

13.2. De entre os seus membros elixirán, por maioría simple, á persoa que exerza 
de Secretaria Xeral da sección sindical e á que exerza de Secretaria Adxunta.

13.3. As xuntanzas da sección sindical deberán ser convocadas pola Secretaría Xe-
ral da mesma cunha antelación mínima de 48 horas e clarificando a orde do día. 

13.4. As xuntanzas serán válidas cando reúnan a 2/3 da afiliación sindical no centro 
de traballo en primeira convocatoria e polas persoas asistentes en segunda con-
vocatoria 15 minutos despois da primeira.

13.5. Para que os acordos teñan plena lexitimidade deberán obter a maioría sim-
ple das xuntanzas, sempre e cando reúnan os requisitos do punto anterior.

13.6. As obrigas das seccións sindicais son as correspondentes a calquera persoa 
afiliada, ás que se engaden as seguintes:

•	 Informar á afiliación do centro de traballo das campañas, convocatorias, 
accións e todo o traballo sindical que dende a dirección do sindicato, sexa a 
nivel nacional ou comarcal, lles sexa trasladada.

•	 Asistir aos actos convocados e participar da vida do sindicato.

•	 Promover os valores sindicais da CUT no se centro de traballo.

•	 Informar á dirección da súa comarca da situación do seu centro de traballo 
(negociacións, mobilizacións, conflitos, eleccións sindicais...).

•	 Ser a conexión entre o centro de traballo e o sindicato.

•	 Non crear seccións sindicais alleas ao traballo sindical e aos valores de 
clase. Non serán validadas as seccións sindicais que teñan por finalidade o 
corporativismo ou pretendan funcionar de costas ao sindicato.

13.7. Os dereitos das seccións sindicais son os correspondentes a calquera per-
soa afiliada, aos que se engaden os seguintes:

•	 Recibir asistencia xurídica.

•	 Contar con persoas asesoras do sindicato cando o soliciten.

•	 Recibir apoio económico, dentro das posibilidades, para o desenvolve-
mento da súa actividade.

•	 Solicitar e recibir formación sindical.

•	 Aquelas seccións sindicais que superen as 50 persoas afiliadas poderán 
ten unha representante, con voz pero sen voto, na dirección comarcal na que 
estea situado o seu centro de traballo. As seccións sindicais que superen as 

100 persoas afiliadas e teñan carácter nacional por ser un centro de traballo 
con variedade de unidades produtivas poderán ter unha representante, con 
voz pero sen voto, no Secretariado Executivo.

13.8. É principio fundamental dos membros das seccións sindicais adquirir as 
competencias necesarias, no político-sindical e no burocrático, para ser cadros 
autónomos e competentes no seu centro de traballo e tamén para o sindicato.

13.9. As seccións sindicais da CUT poderán ser anuladas por acordo do Secretariado 
Nacional, na xuntanza ordinaria correspondente, a proposta da Executiva da comarca 
onde desenvolvan o seu traballo. Previamente a Executiva Comarcal deberá notificar a 
esa sección sindical o inicio da proposta de expulsión e darlle audiencia ás súas perso-
as representantes antes de enviar a proposta definitiva ao Secretariado Nacional.

13.10. As seccións sindicais, para todo o que non estea regulado nos presentes 
Estatutos, poderán -sempre dentro dos valores da CUT- crear o seu propio regu-
lamento interno.

CAPÍTULO V
DAS RELACIÓNS CONFEDERAIS

Art. 14. A excepción confederal

14.1. Como excepción do estabelecido no artigo 2 dos presentes estatutos, a 
CUT poderá admitir, con carácter transitorio, a confederación á central sindical de 
sindicatos ou organismos legalmente constituídos e con personalidade xurídica 
propia, cuxo ideario e programa sexa coincidente co da CUT, con independencia 
de que este teña ámbito nacional, comarcal ou sectorial.

14.2. A confederación estará regulamentada nun Protocolo de Adhesión que es-
tará asinado polos representantes legais da CUT e do sindicato confederado. 
Dito documento establecerá todos e cada un dos mecanismos organizativos, 
xurídicos, etc. mediante os cales a CUT e o sindicato confederado estabelecen a 
alianza. O protocolo de adhesión incluirá, inescusablemente, as premisas mínimas 
estabelecidas no anexo 1 dos presentes estatutos.

14.3. O Secretariado Nacional será o organismo capacitado para aprobar a confe-
deración á CUT de outros sindicatos mediante protocolo de colaboración, adhe-
sión ou integración. En calquera caso, o acordo do Secretariado Nacional, terá 
que ser ratificado polo Congreso Nacional por maioría de 2/3.

14.4. A finalidade última da figura de dito protocolo, nos seus distintos graos, será 
a de integrar o sindicato na estrutura da Central Unitaria de Traballadoras.

14.5. A integración da confederación na CUT será a través da Unión Comarcal 
que lle corresponda pola súa situación xeográfica. No caso de non existir unión 
comarcal no ámbito da súa situación xeográfica, pasará a constituírse a comarca 
desa bisbarra cumprindo os requisitos establecidos no artigo 7.2. Cando non se 

reúnan estes requisitos, o Secretariado Nacional poderá aprobar, antes de ser 
referendado no Congreso Nacional, a constitución dunha Unión Local ata que se 
dean as condicións para constituír a Unión Comarcal.

Art. 15.- Das obrigas das confederacións

15.1. Serán obrigas das organizacións transitoriamente confederadas á Central 
Unitaria de Traballadoras as seguintes:

•	 Actuar con lealdade, tanto pública como internamente, con respecto á CUT 
e todos os seus órganos.

•	 Ter inescusabelmente personalidade xurídica propia.

•	 Asunción de todo tipo de responsabilidade inherente á súa actividade in-
terna ou externa, quer económica quer político-sindical.

•	 Achegar á caixa nacional o mínimo do 5% da cota sindical seguindo as indi-
cacións do artigo 43 dos presentes estatutos.

•	 Cumprir os preceptos estabelecidos no protocolo asinado coa CUT.

15.2. O incumprimento das obrigas recollidas no artigo 14.1 será motivo de diso-
lución do protocolo.

Art. 16.- Dos dereitos das confederacións

Serán dereitos dos sindicatos ou organizacións confederadas á Central Unitaria 
de Traballadoras os seguintes:

•	 Representación delegada no Congreso Nacional, con voz pero sen voto, na 
proporción de un delegado por cada 100 afiliados.

•	 Capacidade propia para deseñar a política sindical no seu ámbito de actuación.

•	 Amparo, solidariedade e apoio necesario da CUT.

•	 Formar parte da Coordinadora Comarcal ou Local nos ámbitos funcionais e 
xeográficos onde coexistan a estrutura da CUT e a excepción da confederación.

•	 A confederación á CUT é voluntaria, podendo a organización confederada 
desvincularse da CUT en calquera momento, nos prazos e formas estabeleci-
dos no protocolo. Así mesmo, o Secretariado Nacional poderá proceder a dar 
de baixa, nos mesmos prazos e procedemento, á Confederación.

CAPÍTULO VI
DAS PERSOAS AFILIADAS Á CUT

Art. 17.- Afiliación

Poderán estar afiliadas á CUT todas as persoas traballadoras de Galiza maiores de 
16 anos en activo, desempregadas, pensionistas ou xubiladas, coa única condici-
ón de que acepten os presentes estatutos, independentemente das súas crenzas 
relixiosas, sexo, nacionalidade, ideoloxía ou filiación política, sempre que a súa 

práctica non entre en aberta contradición cos obxectivos e principios da CUT, 
entre os que se atopa:

•	 O persoal que pertenza ás forzas e corpos de seguridade do Estado.

•	 O persoal que pertenza ao corpo de policía autonómico.

•	 O persoal que pertenza aos corpos de Policía Local.

•	 O persoal funcionario de prisións.

•	 A militancia política en organizacións contrarias aos principios da loita de 
clase, feminismo, igualdade, antiracismo, antifascismo ou calquera outro prin-
cipio defendido pola CUT.

•	 O persoal que non cumpra cos principios e obxectivos da CUT.

Bastará que o traballador/a que pretenda afiliarse faga unha petición verbal ou 
escrita a calquera órgano da central sindical, que deberá acordar a súa afiliación 
no prazo máximo de dous meses. 

A afiliación á Central Unitaria de Traballadoras é individual, directa e voluntaria.

Art. 18.- Dereitos das persoas afiliadas

Serán dereitos de todas as afiliadas á central sindical:

•	 Elixir e ser elixida para calquera cargo dentro da CUT, coas seguintes limi-
tacións: para elixir, ter unha antigüidade de tres meses e, para ser elixida, unha 
antigüidade de seis.

•	 Utilizar os servizos e prestacións establecidas na central sindical.

•	 Participar en todas as actividades da CUT, sempre en plena liberdade de 
expresión.

•	 Recibir o voceiro da CUT.

•	 Recibir solidariedade e axuda en caso de represión sindical ou patronal.

•	 Ter acceso aos locais sindicais, documentación e publicacións da CUT.

Art. 19.- Obrigas das persoas afiliadas

Serán obrigas dos afiliados/as á Central Unitaria de Traballadoras:

•	 Abonar a cota sindical estabelecida, que será fixada anualmente polo Se-
cretariado Nacional.

•	 Cumprir os estatutos e respectar o programa da CUT.

•	 Participar, na medida das súas posibilidades, na actividade da central sindical.

•	 Coñecer e respectar o Protocolo Contra as Violencias Machistas.

Art. 20.- Baixa da persoa afiliada

A afiliada poderá causar baixa polos seguintes motivos:

•	 A petición propia.

•	 Por non pagar as cotas durante seis meses. O seu reingreso producirase 
previo abono das cotas pendentes.

•	 Por deixar de reunir as condicións esixidas nos presentes estatutos.

•	 Por expulsión validamente acordada polo organismo competente.

CAPÍTULO VII
RÉXIME DISCIPLINARIO

Art. 21.- Sancións

A vulneración dos estatutos e programa da CUT, o non respecto aos acordos 
validamente adoptados polos órganos de dirección ou o desenvolvemento de 
actividades contrarias aos principios e obxectivos, serán motivo de apertura de 
expediente disciplinario, podendo ser sancionado o afiliado/a segundo a gravida-
de do feito coas seguintes medidas:

a.	 Advertencia de sanción

b.	 Censura

c.	 Destitución do cargo

d.	 Suspensión de dereitos como afiliada

e.	 Suspensión definitiva dos dereitos de afiliada

O acordo de sanción deberá de ser adoptado polo organismo de maior rango 
no que está integrado o sancionado por maioría de 2/3 dos seus membros, e 
en segunda convocatoria por maioría dos 2/3 da asistencia. En calquera caso, o 
Secretariado Nacional pode promover a sanción de calquera afiliada que teña 
unha responsabilidade nas unións, federacións ou nos organismos nacionais. A 
incoación do expediente estará debidamente razoada.

Toda proposta de sanción deberá ser razoada, fundada e probados os feitos 
na que se basea, debendo coñecer o/a afiliado/a afectado/a os cargos que se lle 
imputan polo menos con 15 días de antelación á reunión en que se vaia decidir. A 
proposta de sanción será tamén comunicada, no seu caso, ao organismo ao que  
estea adscrito a persoa afectada.

Art. 22.- Mesa contra as Violencias Machistas

A Mesa contra as violencias machistas é o órgano encargado de interpretar o 
Protocolo contra as Violencias Machistas (Disposición Adicional Sexta) do sin-
dicato e realizar unha proposta sancionadora cando o considere oportuno. Esta 
proposta sancionadora será enviada ao órgano pertinente que, neste caso, é o 
Secretariado Nacional. O Secretariado Nacional, co seu funcionamento habitual 
con respecto ás sancións, avaliará e decidirá a execución ou non desta proposta 
sancionadora.

A Mesa contra as violencias machistas está composta por cinco persoas afi-
liadas á CUT e dúas suplentes, todas elas sen representación no Secretariado 
Nacional. As persoas que compoñen a Mesa contra as Violencias Machistas da 

CUT deben ser presentadas e votadas no Congreso Nacional. A Mesa contra as 
violencias machistas deberá comunicar o feito que investiga a todas as partes 
vinculadas, escoitar a todas as partes vinculadas co feito, garantir a confidenciali-
dade de todas as implicadas e basear as súas decisións en criterios de igualdade 
e bo trato recollidos no Protocolo (Disposición Adicional Sexta).

Art. 23.- Recurso das sancións

Tanto a persoa afectada como o organismo ao que está adscrita terán dereito a 
ser escoitados no prazo dos 10 días seguintes á notificación da sanción, e terán 
dereito a estar presentes na xuntanza que resolva o expediente sancionador.

Unha vez confirmada a sanción por parte do organismo superior, a persoa afec-
tada poderá recorrer, no prazo dos 15 días seguintes, á Comisión de Garantías. 
Esta deberá resolver nos 30 días seguintes.

Se a Comisión de Garantías confirma a sanción, a afiliada poderá recorrer ante o 
Congreso con dous meses de antelación á súa celebración, tendo mentres tanto 
validez a resolución da devandita comisión.

Art. 24.- Revogación de cargos

24.1. A central sindical, en aras de garantir o funcionamento democrático e o 
cumprimento dos estatutos e programa da CUT, poderá proceder á revogación 
de cargos electos.

O procedemento revogatorio garantirá, en calquera caso, os dereitos tanto de 
quen propoña a revogación como da persoa ou órgano revogado.

Están lexitimados para exercer o dereito de revogación os órganos locais, os ór-
ganos comarcais, os órganos nacionais ou a maioría simple do órgano que elixira 
o cargo cuestionado. Correspóndelle dito procedemento ao órgano que elixira o 
cargo ou cargos revogados, ou ao Secretariado Nacional se foi este quen iniciou 
o expediente.

24.2. En calquera caso serán motivos de revogación no cargo exercido por un 
afiliado ou afiliada da CUT os seguintes:

•	 Impedir a celebración das asembleas comarcais trimestrais.

•	 Non achegar trimestralmente aos órganos nacionais información fidedigna 
sobre finanzas e sobre altas e baixas de afiliación.

•	 Non cumprir coas obrigas nos organismos nacionais.

•	 Non colaborar, reiteradamente, na elaboración dos medios de propagan-
da, formación e campañas nacionais.

•	 Non achegar o tanto por cento de cota estabelecido.

24.3. Cando se trate da revogación individual, o cargo revogado será substituído 
pola persoa que lle correspondera en base ao número de votos obtidos na elec-
ción do órgano ao cal pertencera.

Se a revogación prosperase e afectase a máis de 2/3 do órgano, este pasaría a 
exercer en funcións ata a elección de quen o substitúa.

No caso de revogación de cargos, seguirase o procedemento estabelecido no 
réxime de sancións, tanto no referido ao acordo de revogación como ao recurso 
á Comisión de Garantías.

CAPÍTULO VII
ÓRGANOS DE REPRESENTACIÓN, GOBERNO, ADMINISTRACIÓN E RÉ-
XIME DE PROVISIÓN DE CARGOS

Art. 25.- Organización territorial

De acordo co Artigo 2 destes estatutos, que define a CUT como estrutura orgá-
nica centralizada, e en base á natureza unitaria que fixo posíbel o seu nacemento, 
a CUT terá as seguintes estruturas a nivel orgánico:

25.1. Estrutura Nacional. Serán todos aqueles órganos nacionais que se corres-
ponden co territorio de Galiza, que serán elixidos democraticamente conforme 
aos presentes estatutos: Congreso Nacional, Secretariado Nacional, Secretariado 
Executivo, Secretariado Político e Secretaría Xeral.

Con carácter consultivo tamén queda regulada a figura de Conferencia Nacional.

25.1.1. Federacións Nacionais Sectoriais. A estrutura nacional da Central Unitaria 
de Traballadoras admite a creación de Federacións Nacionais Sectoriais. Os re-
quisitos para a súa constitución son ter un mínimo de 50 afiliados/as, facer cons-
tar a evidencia dun traballo sectorial de ámbito nacional e contar coa aprobación 
da maioría do Secretariado Nacional ata a confirmación por parte do Congreso 
Nacional. As Federacións Nacionais Sectoriais así constituídas terán dereito a un 
representante de pleno dereito no Secretariado Nacional.

25.2. Estruturas comarcais. Serán os órganos de coordinación, dirección e repre-
sentación daquelas comarcas do país onde teña presenza de afiliación organiza-
da a central sindical CUT.

Cando nunha mesma comarca estea legalmente constituída a Unión corres-
pondente máis algunha outra organización excepcional e provisionalmente con-
federada, crearase unha Coordinadora Comarcal onde estean representadas 
cada unha das organizacións respectando rigorosamente a proporcionalidade ao 
número de afiliados/as de cada unha delas. As organizacións confederadas terán 
voz pero non voto na Coordinadora Comarcal mentres non se integren na Unión.

O criterio de proporcionalidade guiará o funcionamento á hora de compartir a 
infraestrutura ou os servizos dos que se dispoña: locais, asesoría xurídica, etc.

O funcionamento de ditas Coordinadoras Comarcais garantirá, en calquera 
caso, a non inxerencia e o respecto á soberanía de cada unha das organizacións 
confederadas.

25.3. Unións Comarcais da CUT. Son Unións Comarcais da CUT as da Coruña, 
Barbanza, Compostela, Vigo, O Morrazo e Ourense.

25.4. Estrutura Local. Serán os órganos de coordinación, dirección e representa-
ción daquelas localidades cuxa bisbarra non teña constituída a Unión Comarcal 
pero si Unión Local.

Cando nunha mesma bisbarra estean legalmente constituídas varias unións lo-
cais constituirase unha Coordinadora de Unións Locais onde estarán representa-
das cada unha das organizacións respectando rigorosamente a proporcionalida-
de á afiliación de cada unha delas. A finalidade última é camiñar cara á constitución 
da Unión Comarcal.

A CUT ten unha única estrutura de carácter nacional, é dicir, a que se corres-
ponde co territorio de Galiza, sendo todos os seus órganos de dirección elixidos 
democraticamente e regulados nos presentes estatutos.

As estruturas comarcais, locais ou no seu caso sectoriais, serán competencia 
das unións comarcais, locais ou confederadas ou de todas elas.

Con independencia da excepción funcional regulada nos presentes estatutos 
respecto dos sindicatos confederados á CUT, o Secretariado Nacional ou o Secre-
tariado Executivo poderán promover e convocar asembleas comarcais ou locais 
para tratar asuntos de transcendencia nos que sexa necesario unificar criterios de 
actuación. As convocatorias faranse previa comunicación formal ás distintas locali-
dades ou comarcas e, no seu caso, aos sindicatos ou organizacións confederadas.

Art. 26. - Órganos de goberno comarcal

As Unións Comarcais da CUT terán os seguintes órganos de goberno:

26.1. Asembleas Comarcais. Constituiranse coa afiliación de cada comarca co 
único requisito de ter máis de tres meses de antigüidade e as cotas ao día. Xun-
tarase cunha periodicidade trimestral. Será o máximo órgano comarcal onde po-
derán participar, sen limitación algunha, todos os afiliados/as da unión comarcal e 
das federacións sectoriais locais constituídas por economía funcional.

Serán competencias da Asemblea Comarcal as seguintes:

•	 Deseñar a política sindical no seu ámbito de acordo cos órganos comarcais.

•	 Elixir a Executiva Comarcal.

•	 Elixir a Secretaría Comarcal.

26.2. Executivas Comarcais. Estarán compostas polas compañeiras/os elixidas/os 
pola Asemblea Comarcal. Terán de 5 a 9 membros en función do número de afi-
liación ou, excepcionalmente, das circunstancias propias de cada comarca e en 
función da operatividade. No caso de non seguir o criterio do número de persoas 
afiliadas deberá remitirse un informe ao Secretariado Nacional onde sexa razoada 
a decisión para que este organismo conceda a excepción, ou a denegue, na se-
guinte xuntanza ordinaria do mesmo.

Ata 200 afiliados/as................................ 5 membros

De 200 a 400 afiliados/as....................... 7 membros

Máis de 401 afiliados/as......................... 9 membros

As seccións sindicais constituídas con máis de 25 persoas afiliadas terán dereito 
a formar parte da Executiva Comarcal con voz, pero sen voto.

Aquelas federacións locais sectoriais creadas por economía funcional dentro 
dunha bisbarra onde exista agrupación comarcal teñen dereito a estar represen-
tadas con voz e voto na Executiva Comarcal.

Aqueles organismos ou sindicatos que mediante o protocolo asinado pasen a 
integrarse nunha unión comarcal, terán dereito e obriga de incorporar a un repre-
sentante con plenos dereitos na Executiva Comarcal.

A Executiva Comarcal xuntaranse con carácter ordinario cunha periodicidade 
mensual. 

A Executiva Comarcal formará parte do Secretariado Nacional.

26.3. Secretaría Comarcal. Será elixida entre os membros da Executiva Comarcal, 
sendo ratificado pola Asemblea Comarcal. Será membro de pleno dereito do 
Secretariado Executivo e do Secretariado Nacional. 

Art. 27.- Órganos de goberno local

27.1. Asembleas Locais. Constituiranse coa afiliación de cada localidade, co único 
requisito de ter máis de tres meses de antigüidade e as cotas ao día. Xuntarase 
cunha periodicidade trimestral. Será o máximo órgano local onde poderán parti-
cipar, sen limitación algunha, todos os afiliados/as da unión local.

Serán competencias da Asemblea Local as seguintes:

•	 Deseñar a política sindical no seu ámbito de acordo cos órganos locais.

•	 Elixir a Executiva Local.

•	 Elixir a Secretaría Local.

27.2. Executivas Locais. Estarán compostas polos compañeiros elixidos pola 
Asemblea Comarcal, terán de 3 a 7 membros en función do número de afiliación 
ou, excepcionalmente, das circunstancias propias de cada localidade e en fun-
ción da operatividade. No caso de non seguir o criterio do número de persoas 
afiliadas deberá remitirse un informe ao Secretariado Nacional onde sexa razoada 
a decisión para que este organismo conceda a excepción, ou a denegue, na se-
guinte xuntanza ordinaria do mesmo.

De 50 a 100 afiliados/as..............................3 membros

De 100 a 400 afiliados/as.............................7 membros

27.3. Secretaría Local. Será elixida entre os membros da Executiva Local, sendo 
ratificada pola Asemblea Local. Será membro de pleno dereito do Secretaria-
do Nacional. Naquelas bisbarras onde existan varias agrupacións locais será a 

Coordinadora de Unións Locais a que elixa o seu representante no Secretariado 
Nacional. 

27.4. As federacións locais sectoriais constituídas por economía funcional autore-
gularán o seu funcionamento mediante un regulamento interno que será elevado 
ao Secretariado Nacional para a súa aprobación. Os seus dereitos e deberes son 
os mesmos que os establecidos para toda afiliación da CUT. Estarán representa-
dos no Secretariado Nacional polo Secretario/a Comarcal da súa bisbarra.

Art. 28. - Órganos de goberno nacionais

A Central Unitaria de Traballadoras contará cos seguintes órganos de goberno, 
elixidos en base ao criterio democrático e asembleario, seguindo o procede-
mento de igualdade de oportunidades co sistema de listas abertas:

•	 Congreso Nacional

•	 Conferencia Nacional

•	 Secretariado Nacional

•	 Secretariado Executivo

•	 Secretariado Político

•	 Secretaría Xeral

Art. 29. - Congreso Nacional

O Congreso Nacional é o órgano máximo de decisión da CUT. Terá capacida-
de ilimitada sobre os obxectivos, fixación de liñas de actuación, modificación ou 
actualización de estatutos e programa, todo o relacionado tanto na orde táctica 
como na estratéxica. Así mesmo será o encargado de elixir os órganos de gober-
no entre congresos.

O funcionamento será estabelecido con criterios de democracia plena e directa, re-
gulándose polos presentes estatutos e polo regulamento congresual de aplicación.

Todos os afiliados e afiliadas á Central Unitaria de Traballadoras, con máis de seis 
meses de afiliación e coas cotas sindicais ao día, teñen dereito a asistir ao Con-
greso con voz e voto. O Congreso Nacional convocarase en base ao seguinte 
procedemento:

a) Congreso Nacional Ordinario. Celebrarase cunha periodicidade de cinco 
anos, sendo convocado cunha antelación mínima de 6 meses. A asistencia 
será directa, cos requisitos de ter seis meses de antigüidade e as cotas ao día.

b) Congreso Nacional Extraordinario. Celebrarase cando for solicitado pola 
maioría simple do Secretariado Nacional, polos 2/3 do Secretariado Executivo 
—por iniciativa propia ou a proposta do Secretariado Político—, pola solicitu-
de de dúas unións comarcais ou pola maioría simple da afiliación da central 
sindical. Será convocado cunha anticipación mínima dun mes á data da cele-
bración, tratando exclusivamente os temas para o cal foi convocado.

Así mesmo poderán asistir ao Congreso, de maneira delegada, 1 congresista 
por cada 100 afiliados/as das organizacións transitoria e excepcionalmente con-
federadas á CUT. Estes congresistas terán dereito a voz, pero non dereito a voto.

Art. 30. - Conferencia Nacional

Será o órgano de consulta e de participación democrática entre Congresos. Ce-
lebrarase cunha periodicidade bianual e estará composta pola asistencia directa 
dos afiliados e afiliadas á CUT e pola asistencia delegada, en número de un de-
legado/a por cada 100 afiliados/as, dos sindicatos ou organizacións transitoria e 
excepcionalmente confederadas.

En ningún caso substituirá ou suplantará ao Congreso Nacional, e os seus acor-
dos entenderanse como “recomendacións” aos órganos de dirección.

Art. 31. - Secretariado Nacional

É o máximo órgano de dirección entre Congresos. Estará integrado polo Secre-
tariado Executivo, o Secretariado Político e o pleno das Executivas Comarcais 
elixidas nos procesos correspondentes, máis un representante por cada Unión 
Local ou Coordinadora de Unións Locais. Formará parte tamén deste organismo 
un representante de cada organización transitoria e excepcionalmente confede-
rada, con voz pero sen voto.

Reunirase tres veces ao ano nos meses de febreiro, xuño e outubro. Con carác-
ter extraordinario poderá reunirse todas as veces que a conxuntura o esixa, por 
iniciativa propia ou a petición do Secretariado Executivo ou do Secretariado Polí-
tico. Serán tarefas encomendadas ao Secretariado Nacional as seguintes:

•	 Desenvolver os acordos do Congreso Nacional.

•	 Planificar e aprobar as campañas nacionais.

•	 A coordinación comarcal e sectorial.

•	 A xestión financeira da central sindical.

•	 A organización interna da central sindical.

•	 A formación sindical da afiliación, militantes e cadros da CUT.

•	 A convocatoria do Congreso Nacional, da Conferencia Nacional e das 
Asembleas Comarcais cando fora preciso.

•	 A harmonización de criterios das distintas organizacións confederadas.

•	 Definir a política de alianzas con outros sindicatos alleos á CUT.

•	 Incoar expedientes sancionadores contra aqueles/as que ostenten respon-
sabilidades e incumpran as obrigas estabelecidas nos presentes estatutos.

A baixa como organización confederada non esixirá cubrir a praza vacante do 
seu representante no Secretariado Nacional.

Art. 32. - Do Secretariado Executivo

Órgano composto polas persoas elixidas no Congreso Nacional para asumir as 
seguintes secretarías:

•	 Secretaría de Acción Sindical.

•	 Secretaría Feminista.

•	 Secretaría de Relacións Internacionais.

•	 Secretaría de Finanzas.

•	 Secretaría de Comunicación e Propaganda.

•	 Secretaría de Formación.

•	 Secretaría Xeral e de Organización.

Formarán tamén parte deste organismo as persoas elixidas nas comarcas para 
as Secretarías Comarcais.

As xuntanzas ordinarias terán carácter mensual exceptuando os meses de fe-
breiro, xuño, agosto e outubro. Poderán celebrar xuntanzas extraordinarias sem-
pre que así o decidan por maioría simple e a petición de calquera das persoas 
que compoñen o organismo.

Son funcións deste organismo executar a política do sindicato, poñer os me-
dios para a consecución dos obxectivos, bosquexar o traballo de cada unha das 
áreas e ser a canle de comunicación da organización entre os niveis comarcal e 
nacional.

Art. 33. - Secretariado Político

Órgano que terá como funcións bosquexar as estratexias políticas do sindicato, 
ser laboratorio de ideas e produción teórica marcando a liña político-sindical a 
aplicar. Deberá crear tamén a posición do sindicato sobre temas de transcenden-
tal importancia.

A súa composición será de compañeiros e compañeiras electas no Congreso 
que poidan adaptarse a este perfil teórico e reflexivo axuntando a maior parte 
das sensibilidades posíbeis. Xunto á Secretaría Xeral estarán dez compañeiros e 
compañeiras buscando a igualdade de xéneros e a pluralidade ideolóxica. Ade-
mais dos membros permanentes poderán acudir as súas xuntanzas aqueles com-
pañeiros e compañeiras do Secretariado Executivo que, non sendo membros 
electos do Secretariado Político, queiran asistir polo interese do tema a tratar.

O Secretariado Político informará ao Secretariado Executivo e ao Secretariado 
Nacional das súas reflexións, debates e conclusións.

Xuntarase nos meses de xaneiro, marzo, maio, xullo, setembro e novembro de 
xeito ordinario. Poderá tamén xuntarse cando así o considere pola urxencia á hora 
de tomar posición sobre temas concretos ou cando así o demande o Secretaria-
do Nacional ou o Secretariado Executivo e estea debidamente xustificado.

Art. 34.- Secretaría Xeral

Será a persoa encargada de coordinar o funcionamento do Secretariado Nacio-
nal, o Secretariado Executivo e o Secretariado Político.

Actuará como portavoz público da CUT.

O/a Secretario Xeral será elixido polo Congreso Nacional, por votación directa e 
por maioría simple. A proposta de candidato/a será feita polo Secretariado Exe-
cutivo entre os seus membros.

Art. 35. - Comisión de Garantías

Será o órgano da CUT encargado de velar polos dereitos da afiliación, dos sindi-
catos federados, así como da ética sindical no seo da central sindical.

A Comisión de Garantías será un órgano independente e non vinculado aos 
órganos de dirección. Estará composta por seis membros elixidos no Congreso 
e non poderán pertencer a ningún organismo de dirección nacional, comarcal ou 
local. Elixirán entre os seus membros un Presidente e un Secretario, e os acordos 
das resolucións acadaranse por maioría absoluta dos seus membros. Soamente 
poderán ser revogados polo Congreso Nacional e as súas resolucións serán de 
cumprimento obrigatorio mentres non se celebra o Congreso Nacional, que po-
dería anular a resolución previamente impugnada.

A Comisión de Garantías reunirase cunha periodicidade mínima dun ano, por 
convocatoria propia ou a instancia dun afiliado, dun organismo ou dunha Unión 
Comarcal ou Local.

CAPÍTULO VIII
NORMAS XERAIS DE FUNCIONAMENTO

Art. 36.- Das xuntanzas

As xuntanzas do Secretariado Nacional, Secretariado Executivo e Secretariado 
Político serán convocadas coa antelación dunha semana, por comunicación es-
crita a todos os membros, onde se fagan constar a orde do día, lugar e hora da 
reunión. Por razóns excepcionais e motivadas poderán ser convocados ditos ór-
ganos cunha antelación de 48 horas.

O organismo constituirase legalmente cos dous terzos dos seus membros en 
primeira convocatoria, e coa metade máis un na segunda convocatoria. Entre a 
primeira e segunda convocatoria mediará un prazo non inferior a media hora.

Cada un dos organismos elaborará o respectivo regulamento para o desen-
volvemento das xuntanzas tendo en conta sempre o acoutamento debido dos 
tempos e a participación democrática e mais equitativa.

Art. 37.- Das actas

Todos os organismos da central sindical teñen a obriga de levantar acta das xun-
tanzas celebradas, que reflexarán fielmente os temas tratados, os asistentes e 
as incidencias. As actas irán numeradas correlativamente a data e se arquivarán 
compendiadas constituíndo o libro de actas do organismo do que se trate.

Unha vez elaborada a acta, remitirase a todas as unións comarcais ou locais, que 
terán a obriga de expoñela no taboleiro do local sindical.

Art. 38.- Dos acordos

Os acordos dos organismos da central sindical acadaranse por maioría simple, 
salvo disposición estatutaria distinta. Calquera membro poderá motivar o voto 
particular, e poderá esixir que sexa reflexado na acta.

Art. 39.- Do personal

A Central Unitaria de Traballadoras poderá ter persoas traballadoras ou persoal 
contratado ao seu cargo cando o traballo desenvolvido sexa de carácter nacional.

As Unións Comarcais e Locais, para desenvolver o seu traballo habitual, poderán 
contratar persoal ao seu cargo con total independencia, previa comunicación ao 
Secretariado Nacional na que se exporán as condicións contractuais. En calquera 
caso, cando a contratación supere os 1000 euros mensuais requírese a autoriza-
ción do Secretariado Nacional.

No caso de que os sindicatos ou organismos transitoria e excepcionalmente 
confederados á CUT establezan algún tipo de relación laboral de persoal contra-
tado, a responsabilidade xurídico-legal e económica será plena e exclusiva das 
confederacións, quedando por tanto eximida de calquera tipo de responsabilida-
de a central sindical.

CAPÍTULO IX
RÉXIME ECONÓMICO

Art. 40.- Dos recursos

Os recursos da Central Unitaria de Traballadoras (CUT) están constituídos por:

•	 As achegas das unións comarcais e locais, que consistirán no 100% do total 
das cotas de afiliación á caixa nacional.

•	 Os ingresos por vendas de publicacións, os dos seus bens e valores.

•	 Doazóns e legados á favor da central sindical.

•	 Subvencións que lles poidan ser concedidas sempre e cando así o acorde 
o Secretariado Nacional.

•	 O patrimonio acumulado ao longo da súa xestión.

Art. 41.- Da cota sindical

A cota sindical será acordada anualmente polo Secretariado Nacional, coa con-
sulta previa ás Unións Comarcais e Locais.

Art. 42.- Da participación das Unións Comarcais e Locais

As Unións Comarcais e Locais achegarán o 100% da cota ou do montante de 
cotas da súa afiliación á central sindical. O cobro das cotas farase desde a conta 
habilitada para tal fin e unha vez redistribuídos os recursos entre as comarcas e 
localidades, en función das súas necesidades, a cantidade restante pasara á caixa 
nacional para sufragar os gastos comúns do sindicato. A tal efecto, con carácter 
anual cada comarca ou localidade deberá entregar un informe onde se calculen 
razoadamente os seus gastos trimestrais. Así mesmo, terá a responsabilidade de 
enviar cada trimestre as altas e baixas da afiliación.

Art.43.- Da participación dos sindicatos confederados

As organizacións confederadas achegarán un mínimo do 5% da cota ou do mon-
tante de cotas da súa afiliación mediante transferencia bancaria á conta que acor-
de o Secretariado Nacional da CUT.

Art. 44.- Da administración económica e contable

O Secretariado Nacional estabelecerá as normas de xestión económica da cen-
tral sindical, concretadas no Regulamento Interno de Contabilidade e Finanzas.

Será criterio da central sindical, tamén no aspecto financeiro, a democracia e a 
transparencia, para iso todos os meses se exporán nos locais sindicais os partes 
de finanzas que correspondan e toda a afiliación terá dereito a examinar o libro de 
finanzas nacionais, tendo que solicitalo con 15 días de anticipación.

Art. 45.- Apertura de contas bancarias

O Secretariado Nacional poderá abrir as contas bancarias que sexan precisas 
para o bo funcionamento financeiro e contable. Para tal cometido terá que haber 
un acordo expreso do organismo, onde se faga constar: a motivación da apertu-
ra, as persoas autorizadas e a entidade bancaria. En ningún caso poderá realizarse 
a apertura sen a autorización expresa do Secretariado Nacional.

CAPÍTULO X

PRINCIPIOS PROGRAMÁTICOS DA CENTRAL UNITARIA DE TRABALLADORAS

Art. 46.- Programa da CUT

A CUT réxese polos seguintes principios programáticos, con independencia das 
achegas e acordos que puidera establecer o Congreso Nacional:

INDEPENDENCIA.- A Central Unitaria de Traballadoras (CUT) é independente e 
soberana e decide todas as cuestións que lle afectan sen inxerencia algunha da 
administración, dos partidos políticos, da patronal ou de calquera grupo econó-
mico ou de presión. Soamente a libre vontade, democraticamente manifestada, 
dos seus afiliados/as con arranxo aos presentes estatutos decidirá a actuación 
desta central sindical.

DEMOCRACIA.- A Central Unitaria de Traballadoras é unha central democrática 
onde toda a afiliación ten os mesmos dereitos, sendo todos os seus cargos eli-
xidos democraticamente.

PLURALISMO.- A Central Unitaria de Traballadoras, pola súa concepción unitaria, 
é unha central nacionalista e de clase onde poden convivir de forma pluralista as 
distintas maneiras de concibir a vida política e social. A CUT garante a liberdade 
de expresión e pensamento no seu seo sempre e cando non contradigan os 
principios estabelecidos nestes estatutos.

ASEMBLEARISMO.- A Central Unitaria de Traballadoras entende a actuación sin-
dical de xeito asembleario e participativo, fuxindo do burocratismo e do corpora-
tivismo e fomentando a participación das traballadoras dentro e fóra do ámbito 
da central sindical. A asemblea, ademais, será o mecanismo de superación da 
influencia negativa da división sindical da conxuntura histórica.

O GALEGO, IDIOMA OFICIAL.- O galego será, para a Central Unitaria de Traballa-
doras, o idioma oficial. Toda a afiliación, Unións Comarcais e Locais, sindicatos e 
organismos provisionalmente confederados e órganos da central sindical pro-
moverán o seu uso e normalización, fóra e dentro da CUT, como idioma nacional, 
adoptando a normativa oficial.

SINDICATO SOCIO-POLÍTICO.- A independencia sindical non significará apoli-
ticismo (amarelismo). A Central Unitaria de Traballadoras, como central sindical 
nacionalista e de clase, participará activamente en todos os ámbitos da vida so-
cial e política que afecten aos traballadores/as galegos/as no camiño de lograr a 
soberanía nacional e a liberación social de Galiza.

ANTICAPITALISMO.- Por canto a Central Unitaria de Traballadoras é unha central 
de clase, é contraria a calquera forma de explotación humana, á explotación ca-
pitalista baixo calquera das formas en que esta se manifeste. Para a CUT, ineludi-
belmente, acadar a xustiza social enmárcase na conquista do socialismo.

NACIONALISMO.- A Central Unitaria de Traballadoras comprométese, xunto 
co resto do pobo galego, a loitar pola soberanía nacional de Galiza, a través do 
exercicio da autodeterminación. Neste senso considera como necesidade fun-
damental a autoorganización dos traballadores/as galegos, dotando o proceso 
emancipador dun carácter de esquerda e progresista.

INTERNACIONALISMO.- A Central Unitaria de Traballadoras manifesta a súa máis 
ampla solidariedade internacional. Promoverá as máis amplas relacións fraternais 

con todas aquelas forzas sindicais do mundo que loiten, coma a CUT, polos princi-
pios democráticos e populares, pola liberación nacional, pola paz e o desarme, pola 
consecución dunha orde internacional onde floreza a xustiza social e a liberdade.

UNIDADE SINDICAL.- A Central Unitaria de Traballadoras sostén que a conse-
cución da Central Sindical Única Galega é a mellor arma que temos as traballa-
doras de Galiza para avanzar no camiño dunha patria soberana sen explotación, é 
dicir, un Estado Galego Socialista.

FEMINISMOS.- A Central Unitaria de Traballadoras declárase en contra de todos 
os eixos de opresión que configuran este sistema, sendo un deles o patriarcado. 
Por isto, o noso feminismo será transfeminista, anticapitalista, decolonial, antipuni-
tivista... A loita contra as violencias machistas e a proposta decidida polo feminis-
mo de clase constitúen un eixo fundamental na teoría e na práctica do sindicato. 
Todas as persoas afiliadas á CUT entenden que teñen un compromiso contra as 
violencias machistas dentro e fóra do sindicato e que deben promover a igual-
dade de xénero na súa acción sindical. Todas as persoas afiliadas á CUT teñen o 
deber de coñecer o Protocolo contra as Violencias Machistas do sindicato (Dis-
posición Adicional Sexta) e comprométense a respectalo.

CAPÍTULO XI
OBXECTIVOS DA CUT

Art. 47.- Obxectivos

Serán obxectivos da Central Unitaria de Traballadoras os seguintes:

a) Organización e defensa dos intereses de todas as traballadoras/es de Galiza.

b) Información e asesoramento a todos os afiliados/as e traballadores/as en 
xeral, nas materias relacionadas cos intereses laborais, profesionais e sociais.

c) Formación sindical, laboral e cultural en xeral.

d) Defensa do idioma nacional de Galiza, o galego.

e) Defensa da cultura galega.

f) Formación da afiliación na conciencia de clase e na conciencia nacional galega.

g) Fomento da implicación e participación da afiliación a todos os niveis cívicos.

h) Estreitar lazos de solidariedade coas demais traballadoreas/es do país e do 
mundo.

i) Promover a constitución dunha Central Sindical Única Galega, que agrupe a to-
dos traballadores/as galegos/as, sen distincións nin exclusións de ningunha caste.

k) Información, formación e loita contra todos os eixos de opresión que sofre 
a clase traballadora: capitalismo, patriarcado, colonialismo...

CAPÍTULO XII
SÍMBOLOS, HIMNOS E PRENSA DA CENTRAL

Art. 48.- Emblema

O emblema da Central Unitaria de Traballadoras é o formado polas siglas CUT, 
cunha estrela vermella de cinco puntas, pegada á dereita da letra “T”. Por baixo 
das letras CUT e da estrela vermella sitúase a lenda “Central Unitaria de Traballa-
doras”.

O emblema da CUT figurará como logotipo en todos os documentos da central 
sindical: papel con cabeceira, carnés, voceiros, panfletos, periódicos, etc.

Os sindicatos e organismos provisionalmente confederados desde o mesmo 
intre da sinatura do protocolo de adhesión estarán autorizados para utilizar o sím-
bolo da central sindical.

Art. 49.- Bandeiras

A bandeira da CUT utilizará varios formatos: a de cor vermella, bandeira do prole-
tariado mundial, coa impresión do emblema da CUT no vértice superior esquer-
do. A de fondo branco co logo no centro e as bandeiras de fondo violeta forma-
lizadas pola Secretaría Feminista. Calquera outro formato deberá ser autorizado 
polo Secretariado Nacional e logo confirmado polo Congreso ordinario.

Ademais a CUT adopta como bandeira propia a bandeira nacional galega, de 
cor branca, cunha franxa azul do vértice superior esquerdo ao vértice inferior de-
reito e cunha estrela vermella de cinco puntas sobre o centro da franxa.

Art. 50.- Himnos

A Central Unitaria de Traballadoras adopta como seus A Internacional e o Himno 
Nacional Galego.

Art. 51.- Prensa e información

O periódico voceiro da Central Unitaria de Traballadoras é O Xornal de Informa-
ción Obreira.

O Secretariado Nacional aprobará quen conforma o Consello de Redacción 
encargado da súa publicación.

Terá periodicidade anual e o Secretariado Nacional terá capacidade para modi-
ficala, aumentado esta.

A CUT conta ademais cunha páxina web que será o vieiro de información diaria 
que complemente ao periódico da central sindical.

Poderán existir ademais outros periódicos de carácter sectorial ou comarcal, 
previo acordo do Secretariado Nacional.

7. Estatutos



47

CAPÍTULO XIII
MODIFICACIÓN DOS ESTATUTOS

Art. 52. A modificación dos estatutos compete en exclusiva ao Congreso Nacio-
nal da CUT, sendo necesaria a aprobación de cada modificación pola metade 
máis un da asistencia.

Modificados os estatutos no Congreso, darase conta ao rexistro corresponden-
te e poranse a disposición da afiliación que os requirisen.

DISPOSICIÓNS ADICIONAIS

Primeira. A condición de persoa afiliada, nos presentes estatutos, enténdese 
como sinónimo de afiliada cotizante, sexa á central sindical como aos sindicatos 
ou organismos provisionalmente confederados nesta.

Segunda. No caso de fusión da CUT con outro ou outros sindicatos, esta deberá 
ser acordada no Congreso Nacional cunha maioría cualificada dos 2/3 dos asis-
tentes.

Terceira. No caso de disolución, igualmente terá que ser aprobada en Congreso 
Nacional cunha maioría de 2/3. O destino do patrimonio da central sindical que 
existise nese momento será o que determine o propio Congreso Nacional.

Cuarta. A posta en práctica ou entrada en vigor dos presentes estatutos será in-
mediata á celebración do Congreso Nacional, con independencia do seu rexistro 
e publicación no DOG.

Quinta. O Secretariado Nacional, seguindo o anexo 1, elaborará, cando sexa pre-
ciso, o protocolo de adhesión á CUT. Así mesmo nomeará os representantes 
legais que asinen tal protocolo.

Sexta. Protocolo contra as violencias machistas. 

Introdución. Obxectivo e filosofía do protocolo

Este Protocolo contra as Violencias Machistas na Central Unitaria de Traballado-
ras que tes nas mans nace tras un proceso colectivo de escoita e aprendizaxe 
dentro do sindicato. Este documento, impulsado pola Secretaría das Mulleres, foi 
traballado e completado polas diversas comarcas que configuran a CUT.

Ten a vontade de ser unha guía á hora de xestionar as violencias machistas den-
tro da nosa organización estabelecendo consensos que nos dan seguridade, 
confianza e tranquilidade. Non atoparás nel solucións ríxidas e matemáticas, se-
nón amplas e adaptábeis á complexidade de cada caso. Este traballo elaborouse 
tomando como referencia protocolos xa existentes e postos en práctica nou-
tras organizacións políticas e sindicais, como é o caso do realizado na esquerda 
abertzale.

Deste Protocolo destacamos o seu carácter pedagóxico e ambicioso, a voca-
ción formativa ante as violencias machistas máis naturalizadas na sociedade, a 
centralidade da comunidade, a aposta polo bo trato, a protección do sindicato 
e a capacidade de constituírse como unha ferramenta que protexe á vítima1 ao 
tempo que axuda á transformación de quen agrediu.

Á hora de traballalo, a afiliación apuntou tamén á necesidade da humildade para 
recoñecer os nosos actos violentos e da forza e apoio, tanto individual como co-
lectivo, para mudalos. Acredítase nos procedementos que prevé ante as diversas 
violencias e na súa capacidade garantista ante as persoas implicadas e o propio 
sindicato. Ademais disto, amósase o desexo de máis formacións e ferramentas 
para identificar as violencias que nos atravesan neste sistema, entre elas as machis-
tas, e combatelas.

1. Que entendemos por violencia machista?

As violencias machistas son todas aquelas formas de violencia exercidas contra 
as mulleres, contra as persoas non binarias, ou contra as persoas que cuestionan 
a heteronorma  ou os estereotipos de xénero estabelecidos de forma ocasional 
ou continuada, coa intención de sometelas, sexa de forma consciente ou incons-
ciente.

Estas violencias, que poden realizarse por medios físicos ou psicolóxicos, e tan-
to no ámbito público como no privado, causan dano ou sufrimento físico, sexual 
e /ou psicolóxico. Esta violencia é unha expresión da desigualdade imposta polo 
patriarcado e ao mesmo tempo é o instrumento que garante a súa propia conti-
nuidade.

As violencias machistas débense a un sistema de opresión patriarcal e capita-
lista construído a partir da apropiación do traballo e do corpo das mulleres. Non 
son agresións illadas ou individuais, senón estruturais e sistémicas que afectan a 
toda a sociedade.

A violencia machista ten polo tanto unha dimensión política e persoal, que vivimos 
tamén na nosa militancia, sendo necesario por tanto un protocolo que nos comprometa 
a situala na primeira liña do noso ideario e das nosas prácticas e xestionala con coheren-
cia.

2. Por que queremos unha xestión coherente?

A xestión que se leva a cabo neste documento defínese como un procedemento 
coherente porque coincide coa filosofía e principios ideolóxicos do noso sin-
dicato. As violencias machistas que se poidan producir combatiranse en clave 
preventiva, transformadora e reparadora:

•	 Preventiva, para que non teña lugar ningún tipo de agresión machista.
•	 Transformadora, para eliminar toda a violencia machista estrutural.

1	 En adiante neste protocolo utilizares o termo “persoa (ou persoas) que sofren a agresión”.

•	 Reparadora, para corrixir e redirixir as agresións machistas.
A formación e a prevención serán a base indispensábel para combater a violen-

cia machista, reverter o que agora é sistémico e converter o noso sindicato nun 
espazo libre no que non exista violencia machista en ningunha das suás exterio-
rizacións.

A base do proceso será a persoa que sufriu a agresión (que pode ser unha ou 
varias) e as súas necesidades, non sendo determinantes do mesmo. Será ne-
cesaria a boa disposición da persoa (ou persoas) que realizaron a agresión para 
iniciar procesos de aprendizaxe a partir do recoñecemento do dano causado.

O proceso deberá requirir a toda a nosa organización porque a agresión vul-
nera os nosos propios valores políticos colectivos. Así pois, o proceso demanda 
que cada unha e cada un de nós actúe con responsabilidade respecto ás nosas 
propias actitudes para non agravar as dores, para axudar no propio proceso e/ou 
para coidar a quen se encarga da súa xestión.

3. En que casos aplicamos o protocolo?

3.1. As persoas

Este protocolo aplicarase se algunha persoa afiliada está directamente implicada 
nun caso de violencia machista, tanto se realizou a agresión como se a sufriu, po-
dendo atoparnos coa seguite casuística:

•	 A persoa que sufriu a agresión e a persoa que a realizou son persoas afilia-
das á CUT. Neste caso vincularía tanto ás partes como ao sindicato.
•	 A persoa que realizou a agresión é afiliada e a persoa que a sufriu non. 
Neste caso terase en conta a quen sufriu a agresión e o seu proceso, pero o 
procedemento canalizarase cara á persoa que realizou a agresión e o propio 
sindicato.
•	 A persoa que sufriu a agresión é afiliada e a persoa que a realizou non. Nes-
te caso terase en conta a quen sufriu a agresión e o seu proceso e fixaremos 
unha postura respecto de quen realizou a agresión, facendo o traballo nece-
sario dentro do sindicato.

3.2. Os espazos

A concreción deste protocolo lévanos necesariamente a unha reflexión sobre os 
nosos espazos, tanto físicos como non físicos. O propio espazo físico do sindica-
to e as diferentes seccións sindicais deben ser espazos libres e seguros e, neste 
senso, non toleramos nos mesmos nin actitudes sexistas nin agresores. Nas mo-
bilizacións, asembleas e charlas debe garantirse o mesmo criterio que no caso 
anterior, aínda que sendo un ámbito máis amplo, resultará máis complicado.

Os ámbitos dixitais (whatsapp, telegram, redes sociais...) son espazos da nosa activi-
dade que instrumentan tanto a nosa comunicación interna como externa.

4. Que violencias machistas imos combater? Criterios e tipoloxías

As agresións machistas adoptan múltiples formas, algunhas poden parecernos 
evidentes e outras pasaren desapercibidas. Hai violencias que deixan en nós unha 
pegada visíbel e outras que non se ven a simple vista, existen agresións que se 
producen fronte a fronte e outras que se levan a cabo a través de soportes dixitais 
ou de terceiras persoas. Mais todas teñen en común que reproducen o sistema 
de opresión patriarcal co obxetivo de controlarnos ás mulleres, ás persoas non bi-
narias, ás que cuestionan os estereotipos ou a heteronorma, de manter relacións 
xerarquizadas e estabilizar os privilexios masculinos nesta sociedade patriarcal.

4.1. Criterios

Tendo isto en conta, decidimos tipificar as agresións en base a catro tipoloxías. 
Para clasificar as violencias, teranse en conta -canto menos- os seguintes crite-
rios:

•	 O nivel de incidencia e aceptación que esas agresións teñen na sociedade 
actual e desde a nosa propia perspectiva como sindicato.
•	 O impacto destas actitudes ou agresións na persoa que as sofre e tamén o 
impacto no noso colectivo.
•	 Os elementos contextuais para entender a propia agresión.

Este último punto, o dos elementos contextuais nas agresións machistas, é de 
especial relevancia. As agresións machistas adquiren unha dimensión diferente en 
relación cos elementos contextuais e, polo tanto, cada tipoloxía precisará dun pro-
cedemento propio axeitadamente identificado xa que o noso obxectivo é reverter 
o propio sistema de opresión patriarcal. Existen factores que condicionan a propia 
agresión, contextos que poden agravala. Por este motivo será indispensábel facer 
unha análise rigorosa de cada caso tendo en conta os seguites elementos:

•	 Posicións de poder.
•	 Intencionalidade de impactar no colectivo.
•	 Reiteración ou reincidencia en relación co protocolo.
•	 Frecuencia.
•	 Intensidade.
•	 Xerarquías na relación.
•	 Continuidade no tempo.
•	 Visibilidade.
•	 Riscos.
•	 Consecuencias.

4.2. Tipificación das agresións machistas

A tipificación de agresións machistas xorde da necesidade de politizar colectivamente 
o noso funcionamento. Nomear e enumerar as actitudes machistas, ademais de ser un 
exercicio feminista, tamén é unha medida para a toma de conciencia e de formación.

O obxectivo é transformar e desfacer esas actitudes que fomos aprendendo e 
naturalizando para construír outras novas baseadas no bo trato. Estamos falando 
de mellorar as formas nas que nos relacionamos e, en definitiva, dotármonos de 
mellores formas de ser e de funcionar. Con isto, colocamos no centro o desen-
volvemento, a liberdade, a autoestima e o empoderamento das persoas.

Tipoloxía 1

Neste procedemento inclúense todos os comportamentos que fortalecen as 
posicións de poder e privilexio sobre as que se sustenta o sistema patriarcal. O 
obxectivo dos devanditos comportamentos é perpetuar o sistema machista de-
sautorizando, facendo bromas e menosprezando. Poden ser accións individuais 
ou colectivas, dirixidas a unha soa persoa ou a toda a comunidade, directas ou 
camufladas ou de diferente intensidade, pero adoitan ser continuas e destrutivas. 
Moitas veces, cando tentamos visibilizar ou expresar verbalmente eses compor-
tamentos, négase a súa intencionalidade ou se frivoliza a súa repercusión. Eses 
comportamentos afunden a autoestima e provocan inseguridade, e, ademais, 
converten espazos NON LIBRES para as mulleres, as persoas non binarias e as 
persoas que cuestionan os estereotipos ou a heteronorma, colocando barreiras 
para a súa participación sociopolítica.

•	 Desautorizar / Desacreditar / Degradar.
•	 Ignorar /Rexeitar / Prescindir.
•	 Impoñer/ Corrixir.
•	 Infantilizar.
•	 Cousificar.
•	 Invadir espazo físico (vital/persoal). 
•	 Explicar por ela.
•	 Interromper sistematicamente.
•	 Monopolizar debates.
•	 Manipular.
•	 Instrumentalizar.
•	 Xulgar ou facer bromas sobre comportamentos, aspecto, orixe, orientaci-
ón sexual, identidades.
•	 Facer comentarios machistas.
•	 Utilizar linguaxe machista.
•	 Apoiar activamente ou por omisión actitudes machistas.
•	 Non respectar principios xerais do protocolo.

Tipoloxía 2

Neste procedemento inclúense aqueles comportamentos cuxo obxectivo é in-
timidar e controlar a determinadas persoas tanto en público como en privado. 
Aínda que este tipo de condutas poden ser sutís ao principio, a súa intensidade 
vai aumentando progresivamente, provocando un sentimento de anulación na 

persoa que os padece. En moitas ocasións, xustifícanse ou relativízanse, e mes-
mo se chega a responsabilizar deles á propia persoa que os padece. Eses com-
portamentos teñen un efecto destrutor sobre as persoas, xa que xeran situacións 
de moita ansiedade e falta de autoestima. Ademais, provocan gran malestar na 
comunidade, facendo que aumente a tensión.

•	 Controlar / vixiar / dominar.
•	 Molestar / incordiar.
•	 Intimidar / atemorizar / coaccionar.
•	 Illar / excluír / desunir.
•	 Insultar / ofender / faltar.
•	 Berrar / apupar.
•	 Humillar / avergonzar / denigrar / menosprezar.
•	 Babosear.
•	 Non respectar a intimidade.
•	 Facer chantaxe emocional.
•	 Controlar a economía.
•	 Frivolizar comportamentos / agresións machistas.
•	 Crear confusión arredor do protocolo.

Tipoloxía 3

Os comportamentos que se inclúen neste procedemento, ademais de anular ás 
persoas, buscan dominalas, impedíndolles ser donas de si mesmas e do seu cor-
po. Trátase de comportamentos agresivos que xorden por non saber afrontar e 
respectar un NON e cuxo obxectivo é facer dano e humillar. Empuxan ás persoas 
que os padecen a unha situación de tensión e medo permanente, con graves 
consecuencias tanto nelas como na súa contorna.

•	 Acosar / perseguir.
•	 Ameazar / intimidar / advertir.
•	 Estabelecer contacto físico non consentido.
•	 Insistir reiterada e insistentemente ante unha negativa de índole sexual.

Tipoloxía 4

Agresións machistas de gran violencia que, a modo de castigo, buscan destruír 
á persoa que as sofre. Trátase de agresións que provocan a deshumanización da 
persoa que as sofre, con terríbeis consecuencias tanto nela como na comunidade.

•	 Agredir sexualmente.
•	 Agredir física ou psicoloxicamente.
•	 Difundir material gráfico de índole sexual, datos ou información íntima  
dunha persoa.
•	 Instrumentalizar a menores co propósito de facer dano ás mulleres, persoas non 
binarias ou persoas que cuestionan os estereotipos de xénero ou a heteronorma.
•	 Asasinar.

5. Como imos combater as agresións? A xestión dos procesos

A aplicación deste protocolo será compatíbel co uso doutros servizos e redes de 
profesionais e tamén cun proceso xudicial.

Á hora de xestionar os nosos procedementos debemos ter en conta:
f.	 Os procesos que se inicien á hora de xestionar as agresións machistas de-
ben guiarse pola vontade dunha transformación radical. Non se busca un cas-
tigo, senón unha transformación colectiva feminista dentro do noso sindicato.
Polo tanto, a formación será unha ferramenta indispensábel na aplicación 

deste protocolo. A aprendizaxe colectiva é a vía principal coa que queremos 
desterrar as actitudes machistas. A formación daranos ferramentas a través de 
charlas, debates, reflexións, ciclos...

Tamén falaremos sobre procesos terapéuticos coa persoa que cometeu a 
agresión. Isto non é porque consideremos que é unha enfermidade, senón por-
que queremos abordar procesos de deconstrución que requiren dunha guía e 
apoio profesional.
g.	 O punto de partida dos procesos será a propia agresión. Unha agresión le-
varanos a activar os procesos en diferentes direccións e con diferentes puntos 
de partida.
As necesidades da persoa que sufriu a agresión teranse en conta á hora de 

trazar os tempos e ritmos do proceso.
Sempre se lle explicará á persoa que cometeu a agresión cales son os feitos-

-agresións que nos levaron a activar o protocolo, sen deixar ningunha marxe a 
interpretacións diferentes. Entender é o punto de partida para todo proceso 
transformador.

Á persoa que cometeu a agresión pedirémoslle a súa disposición e o recoñe-
cemento da dor causada. No caso do colectivo, o traballo específico darase en 
todos os casos.

O procedemento deberá seguir a proporcionalidade que se determinará en 
función da agresión. A tipoloxía ou clasificación partirá da información que se 
teña no momento de tomar a decisión.
h.	 O proceso deberá ser garantista con todas as partes implicadas: a persoa 
que sufriu a agresión, a persoa que cometeu a agresión e o sindicato.
A confidencialidade é moi importante durante todo o proceso. Será necesario 

protexerse dos xuízos públicos e os intentos de revitimización. Cada persoa 
deberá asumir con responsabilidade propia o carácter colectivo das denuncias 
e respostas ante a agresión. Non temos por que sabelo todo, debemos confiar 
nos marcos da xestión do protocolo. 

Ao tempo que se preserva a confidencialidade, é importante compartir ade-
cuadamente a información necesaria tanto coa persoa que sufriu a agresión 
como coa que a cometeu. A persoa que cometeu a agresión terá que escoitar 

e entender, dende a filosofía transformadora, que é o que fixo. A persoa que su-
friu a agresión deberá ser apoiada e informada sobre o procedemento, sempre 
por decisión propia. A prioridade será sempre estar ao carón de quen sufriu a 
agresión.

Realizaranse as revisións que se consideren para ter a seguridade de que se 
garanten os dereitos de cada persoa.
i.	 O proceso debe asegurar o seu correcto transcurso e isto implica que, en 
determinadas ocasións, se tomarán medidas cautelares. No caso da suspen-
sión provisional de militancia, examinarase a existencia dun cambio positivo na 
actitude da persoa á que se lle aplica o protocolo e a reparación cara á persoa 
agredida. Se é así, poderase ditaminar a reincorporación á militancia. Se non, 
entenderase que non ten disposición para iso e que, polo tanto, non comparte 
a filosofía da CUT polo que quedaría fóra do sindicato. Dende o punto de vista 
transformador, isto último sería unha perda para o colectivo.

5.1. Procedementos para cada unha das tipoloxías

É importante lembrar que este Protocolo é un compás que guía a nosa xestión 
das violencias machistas a través dunhas pautas consensuadas dentro do sindi-
cato. Aínda que aquí recollemos unhas pautas de actuación, resulta importante 
que sempre se analice cada caso entendendo a súa propia complexidade.
Procedementos para casos da tipoloxía 1
Base do proceso: É importante non normalizar estas actitudes e tomar medidas 
tanto a nivel individual como colectivo.
Actuación con quen sufriu a agresión: Terá apoio colectivo e estrutural. Será res-
ponsabilidade colectiva e individual. “Estamos ao teu lado”.
Actuación con quen realizou a agresión: Farase un apercibimento coa persoa que 
tivo unha actitude machista. Adquirirá o compromiso de recibir formación e pro-
ceder a unha transformación da súa actitude. Se reitera na súa actitude, avalaríase 
a suspensión de militancia.
Actuación co colectivo: A formación feminista continua será o medio para dester-
rar as actitudes machistas.
Xestión da información: A comisión encargada de xestionar o protocolo comuni-
cará a resolución do proceso ás persoas que compoñen o Secretariado Nacional.
Procedementos para casos da tipoloxía 2
Base do proceso: A corrección da actitude de quen cometeu a agresión.
Actuación con quen sufriu a agresión: Terá apoio colectivo e estrutural. Pregunta-
ráselle se sente preciso tomar as medidas cautelares e a comisión do protocolo 
terá en conta a súa valoración para tomar ou non a medida. Crearanse redes de 
acompañamento.
Actuación con quen realizou a agresión: Farase un apercibimento á persoa que tivo 
unha actitude machista e comunicaráselle por escrito. Avaliarase a aplicación de me-

didas cautelares para protexer á persoa agredida, ao sindicato e/ou o correcto trans-
curso do procedemento. A persoa que realizou a agresión adquirirá o compromiso 
de recibir formación e proceder a unha transformación da súa actitude. Faráselle un 
seguimento directo do seu comportamento durante o tempo estimado pola comisi-
ón do protocolo. Se reitera na súa actitude, suspenderáselle de militancia.
Actuación co colectivo: A formación feminista continua será o medio para des-
terrar as actitudes machistas. Estas agresión poden estar marcando as relacións 
na comarca/sector/etc., polo que se deberá prestar atención a quen comparta 
espazos coa persoa que cometeu a agresión para determinar a complexidade 
da resolución do conflito e se é necesario formación específica, espazos de re-
flexión, etc.
Xestión da información: A comisión encargada de xestionar o protocolo comuni-
cará a resolución do proceso ao Secretariado Nacional.
Procedementos para casos da tipoloxía 3
Base do proceso: Debido á gravidade das consecuencias deste tipo de agresi-
óns, a dor da persoa que recibiu a agresión e da comunidade do noso sindicato 
debe colocarse no centro do proceso.
Actuación con quen sufriu a agresión: Terá apoio colectivo e estrutural. Tomaranse 
medidas cautelares. Informaremos sobre os diferentes recursos e servizos profesio-
nais que coñezamos e sexan de confianza. Crearanse redes de acompañamento.
Actuación con quen realizou a agresión: Suspensión de militancia como medida 
cautelar ata que remate o procedemento. No caso de persoas liberadas e/ou con 
cargos no sindicato, estas quedarán anuladas ata a resolución do procedimento. 
En función da súa vontade de recoñecemento e reparación, definirase o proceso 
que deberá seguir e culminar para recuperar a súa militancia. A vía a seguir pode-
ría variar en función do caso: proceso terapéutico tutelado, formación...
Actuación co colectivo: Abordarase coas colectividades (comarca/sector/área, 
etc.) da persoa que cometeu a agresión a incidencia da agresión na comunidade. 
Poderase realizar formación feminista, sesións sobre violencia machista, traballar 
a xestión de conflitos, crear espazos para a reflexión, etc.
Xestión da información: A información compartirase co Secretariado Nacional e 
a Executiva Comarcal pertinente. Valorarase compartir a información con outras 
responsabilidades correspondentes (áreas nas que participe, sección sindical, etc.).
Procedementos para casos da tipoloxía 4
Base do proceso: Debido á gravidade das consecuencias deste tipo de agresi-
óns, a dor da persoa que recibiu a agresión e da comunidade do noso sindicato 
debe colocarse no centro do proceso.
Actuación con quen sufriu a agresión: Terá o apoio colectivo e estrutural. Toma-
ranse as medidas cautelares necesarias. Informaremos sobre os diferentes re-
cursos e servizos profesionais que coñezamos e sexan de confianza. Crearanse 
redes de acompañamento.

Actuación con quen realizou a agresión: Suspensión de militancia como medida 
cautelar ata que se poña en marcha o procedemento e se adopte a decisión de-
finitiva. Este tipo de agresións conlevará a expulsión do sindicato.
Actuación co colectivo: Abordarase coas colectividades (comarca/sector/área, etc.) 
da persoa que cometeu a agresión a incidencia da agresión na comunidade. Debe-
ranse realizar actividades que permita a canalización e expresión do dano colectivo 
da agresión xunto un traballo sobre as agresións machistas a través de formación 
feminista, sesións sobre violencia machista, traballo da xestión de conflitos, creaci-
ón de espazos para a reflexión, etc.
Xestión da información: A comisión encargada da xestión do protocolo infor-
mará da resolución do procedemento ao Secretariado Nacional, ás Executivas 
Comarcais e aos espazos do sindicato nos que a persoa que cometeu a agresión 
tiña participación. Se houbera procedemento xudicial, a organización mostrarase 
disposta a pór en mans da persoa que sufriu a agresión os datos dos que se dis-
poñan e, igualmente, se a persoa así o solicita, poñelos a disposición da defensa.

6. Estrutura e recursos para a xestión

A xestión das agresións machistas, e por tanto deste Protocolo, dentro da CUT 
é responsabilidade da Mesa contra as Violencias Machistas, composta por un 
grupo específico de 5 persoas e 2 suplentes que deberán ser presentadas e va-
lidadas ante a asemblea do Congreso.

Outra das figuras que formará parte da xestión de agresións machistas é o Gru-
po Promotor do Protocolo contra as Violencias Machistas. A súa función consiste 
en explicar calquera dúbida con respecto á interpretación do protocolo ou posí-
beis dificultades á hora de categorizar as tipoloxías de agresións. Polo tanto, a súa 
función será simplemente consultiva.

6.1. Mesa contra as Violencias Machistas (MVM) 

A Mesa contra as Violencias Machistas (MVM) estará composta por 5 persoas:
•	 Dúas persoas que serán designadas pola Secretaría das Mulleres baixo cri-
terios feministas.
•	 Tres persoas que serán designadas polo Secretariado Nacional baixo crite-
rios xerais do sindicato.
•	 Dúas suplentes que serán designadas polo Secretariado Nacional.

Será indispensábel que sempre que se renove a Mesa polas Violencias Machis-
tas (MVM), todas as persoas compoñentes reciban unha formación na xestión de 
casos de violencia machista e unha presentación exhaustiva do protocolo por 
parte do Grupo Promotor do Protocolo contra as Violencias Machistas. Deste 
xeito, capacitaremos ás persoas tanto para tomar decisións como para poñer en 
marcha os futuros procesos.

6.1.1. As funcións da MVM serán:

•	 Recepción, clasificación e valoración dos casos. Se nalgún caso fose preciso 
(se a clasificación é dubidosa, non hai acordo na interpretación do Protocolo, etc.), 
pódese recorrer ao Grupo Promotor deste Protocolo.
•	 Determinación de medidas dos casos.
•	 Seguimento, revisións e peche dos casos.
•	 Rexistro dos casos e informe anual (número de denuncias / veces que se 
activou /medidas aplicadas,etc.).
•	 Custodia da información nos espazos do sindicato.

6.1.2. A execución das decisións da Mesa contra as Violencias Machistas será 
responsabilidade do Secretariado Nacional. 

Deste modo:
•	 A Mesa contra as Violencias Machistas comunicará a activación do Protocolo 
en todos os casos mantendo o anonimato das persoas implicadas.
•	 A Mesa contra as Violencias Machistas comunicará a tipoloxía da agresión 
pola que activou o Protocolo.
•	 A Mesa contra as Violencias Machistas comunicará a resolución do caso.

No caso das tipoloxías 3 e 4, o Secretariado Nacional poderá solicitar información 
sobre o avance nas fases da xestión do caso.

No caso de execución de medidas cautelares (suspensión de militancia, de car-
gos, abandono temporal dun espazo do sindicato...), dunha expulsión, e/ou de cal-
quera medida que afecte aos dereitos da persoa que cometeu a agresión, o Secre-
tariado Nacional poderá preguntar á Mesa contra as Violencias Machistas (MVM) 
sobre todos os datos que a levaron a tomar a decisión.

6.2. Recursos

É imprescindíbel prever os recursos que precisaremos para a correcta aplicación 
deste Protocolo. Algúns deles están nas nosas mans -como determinados ámbitos 
de formación- e para outros é preciso recorrer a profesionais. Cómpre realizar un 
traballo continuado coa rede de recursos para garantir que van estar aí cando o 
precisemos.

a)	 Rede de profesionais: institucionais (é importante elaborar un mapa de ser-
vizos nas zonas onde teñamos afiliación), médicas (psicoloxía), feminista (co 
movemento local de cada lugar), etc.
b)	 Formación:

•	Xerar medios propios, como unha Escola Feminista.
•	Módulo específico para as persoas que cometeran agresións de  
tipoloxía 1 e 2.
•	Módulo específico para a militancia: formación de cadros sindicais
•	Para quen integre a Mesa contra as Violencias Machistas.

7. Fases do proceso

7.1. Activación da MVM

A Mesa contra as Violencias Machistas activarase coa recepción da denuncia. 
Para isto, ofreceremos un enderezo electrónico, un teléfono de contacto e tamén 
estará en cada espazo do sindicato (local comarcal, local de sección sindical...) 
unha folla de solicitude de activación do Protocolo (ANEXO).

Quen pode avisar da agresión?

•	 A persoa ou persoas que sufriron a agresión.

•	 A persoa ou persoas que cometeron a agresión.

•	 Unha persoa afiliada.

7.2. Valoración previa

A activación da MVM non implica a inmediata activación do Protocolo, senón que 
se debe avaliar. Pode que, por diversas razóns, non activemos o Protocolo e, se 
sucede así, é importante que traslademos a xestión desta violencia ao Secreta-
riado Nacional, que decidirá o procedemento a seguir. Tamén se debe informar 
deste paso á persoa denunciante. Unha das razóns polas que podemos non ac-
tivar o Protocolo é que non se trate dun caso de violencia machista e, polo tanto, 
a súa xestión non pertenza á MVM.

7.3. Activación do protocolo

Cando se decida a activación do protocolo, deberanse ter en conta:

•	 A necesidade de rexistrar e documentar os pasos que vaia dando a Mesa 
contra as Violencias Machistas. Cómpre ter en conta dende o inicio que o pro-
ceso rematará coa elaboración dun informe.

•	 Aplicarase a responsabilidade colectiva na correcta xestión de información.

•	 Valorarase a necesidade de adoptar medidas provisionais.

•	 Porémonos en contacto con quen cometeu a agresión e con quen a sufriu. 
Haberá que estabelecer as pautas para estas entrevistas: tanto sobre a actitu-
de a manter ante cada unha das partes como sobre os contidos precisos para 
as nosas decisións e a elaboración do informe. Ante estas entrevistas:

a) Deberá asistir un mínimo obrigatorio de dúas persoas.
b) No caso de abordar agresións de tipoloxía 3 e 4, deberanse tomar as me-

didas de protección física e emocional que se consideren para o transcurso 
do encontro. Por exemplo, dispor dunha profesional da psicoloxía nunha sala 
próxima ou dalgunha persoa que nos dea seguridade. Sempre se debe ga-
rantir a confidencialidade e correcta xestión da información.

Valorarase a xestión que haxa que facer coas colectividades dentro da CUT.

Traballarase de primeira man coa contorna próxima de quen cometeu a agresión.

Haberá que prestar atención e anticiparse ás posibles actitudes exculpatorias 
ou de deslexitimación do protocolo.

Ao longo do proceso, só se terán en conta ás testemuñas directas.

7.4. Análise

A análise figurará no informe e consistirá na valoración de:

•	 O testemuño da persoa que sufriu a agresión. Debe incluírse e ter en conta 
a dor causada.

•	 O testemuño da persoa que cometeu a agresión. Debe incluírse e ter en 
conta a actitude.

•	 Avaliación da implicación doutras persoas na agresión.

•	 Análise do entorno: os elementos contextuaise e testemuñas.

•	 Avaliación de riscos: identificar as posíbeis tendencias a aumentar ou diminuír.

•	 Posibilidades reais de transformación. Debe incluírse e ter en conta a exis-
tencia ou non de mecanismos para efectuar unha transformación na actitude 
e comportamento machistas.

•	 As fontes de información.

7.5. Medidas e deseño do proceso

Unha vez realizado o traballo de análise, a Mesa contra as Violencias Machistas enca-
drará a agresión nunha das catro tipoloxías. A partir de aí, comezará a segunda parte 
do traballo que camiñará cara á resolución do proceso a través de propostas de 
medidas, mecanismos de seguimento e a súa temporalización.

Para isto, o primeiro consistirá en acordar un deseño detallado do proceso. Co-
mezaremos definindo o ámbito ou ámbitos do sindicato afectados pola agresión 
e aos que teremos en conta á hora de pensar nas medidas cara á resolución do 
proceso e a prevención de novas violencias. Por exemplo: a comarca, o centro de 
traballo, áreas de traballo do sindicato, sección sindical, etc.

Definiremos as medidas que son necesarias implantar, incluída a xestión de 
información. Comprobaremos que son adecuadas preguntándonos sobre o 
obxectivo que buscamos en cada unha delas. Definiremos a quen vai destinada 
cada medida e determinaremos a súa temporalización. É moi importante que as 
medidas sexan claras e estean ben definidas e traballadas.

7.6. Aplicación de medidas

No caso de que as medidas sexan de carácter formativo, a MVM definirá e impul-
sará este traballo.

No caso de que as medidas afecten aos dereitos da persoa implicada (medidas 
cautelares / expulsión / retirada de cargos sindicais, etc.), a MVM definirá a aplicaci-
ón de medidas e entregará a proposta ao Secretariado Nacional. Se así o require o 
SN, a MVM explicará e outorgará os datos que lle levaron a presentar esta medida.

7. Estatutos



60

7.7. Seguimento e avaliación

A Mesa contra as Violencias Machistas realizará un seguimento da xestión das 
medidas para asegurarse de que foron tomadas en serio e desenvolvidas con 
boa actitude. Tamén realizará un seguimento dos casos. Unha vez se determine o 
cumprimento das medidas, entendendo a variabilidade de cada caso, pecharase 
o informe e, por tanto, o caso. Neste momento, comunicarase ante o Secretaria-
do Nacional a resolución do proceso.

ANEXOS

1. Glosario

*As definicións aquí presentes nin están pechadas nin son absolutas, senón que 
perseguen o bo entendemento deste Protocolo.
Babosear – Amosar interese sexual por unha muller a través de miradas, comen-

tarios ou a propia posición corporal sen consentimento. Habitualmente, man-
tense esta actitude con insistencia aumentando a tensión e incomodidade da 
persoa que sofre esta violencia.

Cousificar - Despoxar a unha persoa das cualidades humanas e/ou facer uso da 
súa imaxe amosándoa como un obxecto.

Empoderamento - Proceso polo cal as persoas fortalecen as súas habilidades, a 
confianza, a visión e o papel como un grupo social para crear as condicións 
que posibilitan a súa emancipación.

Instrumentalizar - Utilizar a unha persoa como un medio indirecto para acadar algo.
Deconstrución - O proceso de aprendizaxe a través do que entendemos e apren-

demos a cuestionar o conxunto de conceptos que constrúen o xénero. Na 
deconstrución tomamos consciencia dos conceptos, ideas e prácticas aso-
ciadas ao xénero que forman parte do sistema de poder. Desprazamos o he-
xemónico e permitimos que a heteroxeneirdade e a diversidade emerxan. A 
deconstrución non destrúe, senón que ensina. Trátase dunha ferramenta cog-
nitiva que nos permite entender. A desconstrución nunca remata e non ten 
límites. Non é un fin, senón un paso máis dentro dunha transformación colec-
tiva, ampla e diversa.

2.	 Peticións e desexos sobre o camiñar do protocolo entre o VII Congreso e 
o VIII Congreso 

a) Animamos a seguir facendo no sindicato traballos e accións sobre as violencias 
que nos oprimen. Este Protocolo está construído para abordar situacións de vio-
lencia machista e non outras. Aínda que existen nexos comúns entre os eixos de 
opresión, estes teñen especificidades propias que precisan dun traballo concreto. 
Tendo en conta o anterior, e só se fora imprescindíbel, este Protocolo podería amo-
sarse como aproveitábel ante a xestión de casos de violencia, alén da machista.

b) Consideramos necesaria a posta en marcha dunha continua formación femi-
nista. Colocamos ás persoas que forman parte da estrutura orgánica do sindicato 
(executivas comarcais e secretarías) como as primeiras en recibir esta formación 
feminista. Todas estas persoas deberán asistir ao programa de formación antes 
do VIII Congreso.
c) Recolleremos todas as achegas que as afiliadas e afiliados da CUT realicen so-
bre este Protocolo de cara a unha posible actualización no VIII Congreso.

3. Solicitude de activación do Protocolo contra  
as Violencias Machistas

Eu, _________________________________________________________________,

en condición de persoa afiliada á Central Unitaria de Traballadoras (CUT) e/ou du-
nha persoa implicada directamente nunha agresión machista que vincula a este 
sindicato, solicito a activación do Protocolo contra as Violencias Machistas exis-
tente na CUT.

As responsábeis de xestionar devandito Protocolo poderán contactar comigo a 
través de ___________________________________________________.

No momento da solicitude de activación do Protocolo outorgáronme unha copia 
do Protocolo contra as Violencias Machistas e informáronme de que:

•	 NUNCA se recollerán datos da agresión nin das persoas agredidas nin das 
persoas agresoras ata que a Mesa contra as Violencias Machistas, que xestiona 
o Protocolo, se poñan en contacto con vostede en calidade de denunciante.

•	 SÓ a Mesa contra as Violencias Machistas xestionará a información sobre 
o caso.

•	 A Mesa contra as Violencias Machistas COMPROMÉTESE a poñerse urxen-
temente en contacto con vostede. Pregamos que nos axude a manter a confi-
dencialidade das persoas implicadas na agresión ata a resolución do proceso 
para garantir o seu correcto transcurso.

A día ____________ do mes ___________ do ano ______________.

Sinatura.

*Este modelo de solicitude deberá estar presente en todos os espazos do sindicato. 

Deberá ser enviado a mesaviolenciasmachistas@cutgaliza.org.

DISPOSICIÓN FINAL
Única. Quedan derrogados todos aqueles acordos que se opoñan ou contradi-
gan os presentes Estatutos da Central Unitaria de Traballadoras.

ANEXO 1

Premisas básicas que deben incluir os Protocolos de Confederación á 
CUT:

1.- Nome, D.I. e sinatura de dous representantes legais da CUT e do sindicato ou 
organización confederada.

2.- Duración do protocolo de adhesión previo á integración da confederación na 
CUT. Transcorrido dito prazo sen producirse a adhesión, o protocolo quedará re-
solto. A duración máxima do protocolo non excederá dun ano.

3.- Recoñecemento da personalidade xurídica propia de ambas as dúas partes.

4.- Dereitos da confederación

5.- Obrigas da confederación

6.- Composición da comisión de enlace con representación paritaria para inter-
pretar as posíbeis dúbidas que xurdan do contido do protocolo.

